DEMOKRAATIT
DEMOKRATERNE

FM 2019/185
9/5-2019
Simigaq Heilmann

Nunat Avannarliit Killiit Siunnersuisoqatigiiffiata Savalimmiuni, Kalaallit Nunaanni Islandimilu
Naalakkersuisunut kaammattuutigaa nunani avannarlerni killerni ogaatsit siunissaat pillugu
suleqatigiinnissaq anguniarlugu pisortatigut ogaloqatigiittarfimmik pilersitsisoqassasoq.
Suleqatigiissitamik nunanit ataasiakkaanit aallartitanik inuttalikkamik pilersitsineq alloriarneq
siulliussaaq. Nalunaarusiamik nunani ataasiakkaani oqaatsit inissisimanerannik
takussutissiiffiusumik siunissamilu periarfissaat pillugu allaaserisanik imagartumik suliagarnissaq
suleqatigiissitap suliassarissavaa, tamanna pingaartumik garasaasiarsornikkut ineriartorneq maanna
atuuttoq tunngavigalugu.

Aallartitat siulittaasuat Vivian Motzfeldt

(Siullermeerneqarnera)

Nunat Avannarliit Killiit Siunnersuisoqatigiiffiata nunani avannarlerni killerni ogaatsit siunissaat
pillugu sulegatigiinnissamut Naalakkersuisuinut kaammattuutegarneranut qujanaqg.

Ullumikkut oqgaatsitta atugaanerat nammineerlunga ernumassutiginngilara,
amerlasoorpassuullutami kalaallisut oqalogatigiissinnaavugut allassinnaallutaluunniit. Aamma
pingaaruteqarpoq eqgaamassallugu aammalu ataqqissallugu oqaatsit sorliit atorlugit
oqgalukkusunneq inuup nammineerluni aaliangigassarigaa. Ogaatsigummi atukkagut ulluinnatsinni
pingaaruteqarluinnartumik toqqissisimaffigalugit inuugatta.

Unali pinegartoq, inuiagatiigiinni innuttakittuni oqaatsitta illersortuarnissaat,
nukittorsartuarnissaat siunissamullu isigaluni periarfissat pillugit suleqgatigiissitami
sulisogarnissaanut kaammattuuteqarneq isumaqgarpunga pinngitsoornegarsinnaanngitsoq.

Naatsumik ogaatigalugu nunani avannarlerni ogaatsit siunissaat pillugu suleqatigiinnissaq
anguniarlugu pisortatigut ogaloqatigiittarfimmik pilersitsisogarnissaa tamakkiisumik
taperserparput, ataatsimiitsitaliamullu susassagartumut ingerlateqqillugu.

